
SOS 
D’KIERCH SOLL AM DUERF BLEIWEN 

 
 
Vum 1. Mee 2018 ass d’finanziell Ënnerstëtzung vun de Kierchegebaier säitens de 
Gemengen net méi automatesch garantéiert. 
D’fianziell Hëllef vu jidderengem ass gefrot fir datt d’Kierch kann a sengem Duerf 
bleiwen. 
Wéi kann ech finanziell hëllefen? 
Iwwert en Don, dee steierlech ofsetzbar ass, un: 
 

Fondatioun Sainte-Irmine 
CCPLLULL    LU64 1111 7017 0305 0000 

 
mat der Mentioun „Don Par Äischdall-Helpert + Nummer + Numm vun der Gemeng“: 
 

 Don Par Äischdall-Helpert 09/025 Kierchen aus der Gemeng Biissen 

 Don Par Äischdall-Helpert 09/026 Kierchen aus der Gemeng Helperknapp 

 Don Par Äischdall-Helpert 09/027 Kierchen aus der Gemeng Sëll 

 Don Par Äischdall-Helpert 09/028 Kierchen aus der Gemeng Habscht 

 Don Par Äischdall-Helpert 09 fir eis Par generell 
 

All Donateur kritt ee Certificat vun der Fondatioun Sainte-Irmine fir bei 
d’Steiererklärung ze leeën. 
 

Villmols Merci fir Är Generositéit 

De Paschtouer 
mat sengem 

Pastoralteam, 
 

de Pastoral- an d’Filialréit,  
de CGP, 

d’Gemengekierchefabriken, 
 

zesummen mat alle Mataarbechter aus der Par  

„Äischdall-Helpert St-Willibrord“ 
 

wënschen Iech 
 an Äre Familljen 

ee schéint, friddvollt a rouhegt Chrëschtfest, 
eng gudd Gesondheet  

an dem Härgott säi räichste Seegen fir d’Joer 2020 

 
 
 

Christi-Gebuert: Kierchefënster vum lëtzebuerger Kënschtler Franz Kinnen aus dem Joer 1955 an 
der Servatiuskierch vu Wecker (Par Musel & Syr St-Jacques). 

 
 

Een Héich op d‘Famill 
 
Chrëschtdag steet virun der Dir. Fir äis Chrëschten heescht daat: 

mir feieren de Gebuertsdag vun Jesus Christus: Gott, dee fir äis Mensch 
ginn ass. Derniewent freeën sech aawer och vill aaner Mënschen op 
Chrëschtdag: d’Fest vum Fridden an der Famill. 

 
An der Chrëschtzäit kréie mer eng besonnesch Famill virun Aa 

gehaalen: Helleg Famill vun Nazaret. Et handelt sech ëm eng speziell 
Konstellatioun: Gott gët Mënsch a Jesus Christus. Duerfir steet daat 
neigebuerent Kand an der Krëpp am Mëttelpunkt, kleng, onscheinbar, 
aarem an hëlleflos. Ee Gott, dee sech kleng mecht an dobäi ee vun äis 
gët. An als Mënsch gët hië gebuer vun enger Mamm, der Jongfra Maria. 
Een einfacht, bescheident, rouegt Meedchen, daat duerch seng Einfach-
a Bescheidenheet zu enger grousser Figur ginn ass, nämlech 
Gottesmamm. An als Gottesmamm gët si och eis Mamm, a spillt eng 
ganz grouss Roll am Liewe vun de Chrëschten. Do steet och nach den 
hellege Jousef, een Handwierker, dee fir seng kleng Famill suergt. 

Obwuel hiën nët versteet, akkzeptéiert hiën d’Maria mat hierem Kand an 
ass fir si do. Hiën zweifelt, fillt sech sëcher bedrunn, aawer duerch den 
Engel kritt hië Courage a vertraut Gott an der Maria. Hiën hëllt den 
Challenge un, hällt seng kleng Famill zesummen a suergt fir si. 

 
D’Helleg Famill ass keng „normal“ Famill. Si ass fir äis ee Virbild, 

well hier Zesummesetzung nët einfach ass. An trotzdeem huet si 
reusséiert. Grad an eiser Zäit, wou vill Famillen zerbriechen a wou hiert 
Zesummeliewen nët evident ass, solle mer si der Hellger Famill 
uvertrauen. Et ass wichteg, dass mer eist Liewen duerch d’Gebied fest 
a Gott verankeren, a sou solle mer och eis Familljen nët vergiessen. Fir 
déi Familljen, deenen et gutt geet, solle mer Merci soën. A fir déi, deenen 
et nët esou gudd geet, wëlle mer bieden. 
 

Zu Bruch gouf d’Helleg Famill besonnesch veréiert. Hier Statuen un 
eng Éireplaatz ënnert dem Baldachtin op der Säit vum Chouer beim 
Dafsteen. Fréier war um leschte Sonndeg am August de „Familljedag“. 
Deen Dag war eng feierlech Houmass mat enger 
Sakramentsprëssessioun. Et war déi Bricher „kleng Kiermes“. Haut ass 
dës schéin Traditioun an d’Vergiessenheet gerooden. Mä d’Helleg 
Famill gët nach an der Bricher Parkierch veréiert: ët brennt stänneg eng 
Häerz bei hinnen fir all eis Familljen aus der Par. An während der 
Chrëschtzäit steet d’Krëpp vu Betlehem mat der Hellger Famill op dëser 
Plaatz. Hei ass eng Plaatz, wou mer besonnesch fir eis Famillje biede 
wëllen, grad och während der Chrëschtzäit. Well d’Chrëschtfest ass 
d’Fest vun der Famill. De Fridden, d’Vertrautheet an den 
Zesummenhaalt, deen d’Helleg Famill ausgemaach huet, soll eis 
Familljen stäerken a begleeden. Duerfir ass et gudd, wa mer fir si bieden. 

 
D’Famill ass a bleiwt déi wichtegst Gemeinschaft an eiser 

Gesellschaft. Si gëllt ët ze schützen an ze erhaalen, si gëllt ët ze 
stäerken an ze encouragéieren. Och déi chrëschtlech Familljen bleiwen 
wichteg fir d’Weidergi vum Glaawen. Duerfir: Een Héich op d’Famill. 
Ënnerstëtze mer si mat eisem Gebied. 

 
 Vive eis Familljen! Hinnen an Iech all, wënschen ech ee schéint 

Chrëschtfest an alles Guddes fir d’Joer 2020.  
 
            Joël Santer, Paschtouer  

Statuen vun der Helleger Famill an der Parkierch zu Bruch (Foto: J. Santer) 
 
 

Das Kirchenjahr  A 
 
 

Liebe Mitchristen, 
 
Mit dem Advent fängt auch ein neues liturgisches Kirchenjahr an, das 
sogenannte Jahr A, wo in den Messen vorwiegend das Evangelium des 
heiligen Matthäus vorgetragen wird. 
 
Wer ist Matthäus? Ist es der Zöllner, den Jesus in den Kreis der zwölf Jünger 
berief, oder ein jüdischer Gelehrte, der als Christ in Antiochia die Lehre Jesu 
verkündete? Die Frage bleibt ungeklärt. Die von der Kirche benutzte 
Version seines Evangeliums ist in griechischer Sprache verfasst; 
wahrscheinlich aber schrieb Matthäus sein Buch zuerst auf Aramäisch, also 
in der Muttersprache Jesu, die im Nahen Osten (Palestina, Syrien) vor 
zweitausend Jahren die vorherrschende Alltagssprache war – eine Sprache, 

die rhythmisch-musikalisch, vom Wesen her einfach, aber vielschichtig 
auslegbar war. 
 
Matthäus sah sich in seiner Missionierung dazu veranlasst, das Phänomen 
‘Jesus’ sowie dessen Lehre schriftlich festzuhalten, um die judenchristliche 
Gemeinde im Glauben zu stärken und aufrecht zu erhalten. - Dabei wollte 
er einige Hauptakzente setzen:  
 
*Aus jüdischer Sicht hat Jesus die politischen Erwartungen und Hoffnungen 
des Volkes Israel nicht erfüllt : er war kein Rebell, der sich gegen die 
Weltmacht Rom auflehnte und die Unterdrückung durch die Heiden 
beendete ; macht-politisch gesehen war er die absolute Enttäuschung. 
Dagegenhält Matthäus mit aller Kraft :- es erfüllen sich in Jesus Christus die 
Verheißungen des alt-jüdischen Schrifttums und zwar auf der höheren 
Ebene des religiös-geistigen Lebens. Jesu Ziel ist es, die Menschen zu Gott 
zu führen; er belebt in denen, die auf Ihn hören, die Zuversicht ins ‘gelobte 
Land’ einzugehen, indem er das Reich Gottes in den Herzen der Menschen 
errichtet. Im althergebrachten Wirrwar der vielen religiösen Vorschriften, 
die das Leben in Israel regeln, gilt es, den göttlichen ‘Windhauch der 
Heiligkeit’, den ‘spiritus sanctus’ in der schriftlichen Offenbarung 
aufzuzeigen und neu zu entfachen. Jesus ist es wichtig, dass die Menschen 
in Freiheit aufatmen und Gottes Liebe spüren. Und so wird das Gebot der 
Liebe zu Gott und zu den Menschen zur Quintessenz seiner Lehre. Allerdings 
führte diese ’Vereinfachung’ und auch seine Kritik des mosaischen 
Gesetzes zu manchmal violenten Streitgesprächen mit den Pharisäern, die 
ja auf die strikte Einhaltung der zahlreichen Regeln der Thora pochten. 
 
*Im Zusammenleben von Juden und den ersten Christen kam es besonders 
in den kulturellen Zentren, wie das kosmopolitische Antiochia, zu heftigen 
Auseinandersezungen zwischen den verschiedenen Glaubensströmungen.  
So ist für einen Juden die Menschwerdung Gottes durchaus inakzeptabel, 
ein Verstoß gegen die Vollkommenheit des Herrn, weil sie den Unterschied, 
den Abstand zwischen dem Göttlichen, dem Transzendenten, und dem 
Menschlichen nicht mehr wahrt. Für einen Christ jedoch ist das Mysterium 
der Inkarnation der Kern seines Glaubens. Dieser Glaube gründet zum Teil 
in den Ausführungen Jesayas’ betreffend die Beziehungen zwischen Gott 

und den Menschen: ”So spricht der Hohe, der Erhabene … dessen Name 
‘Der Heilige’ ist:  Als Heiliger wohne ich in der Höhe, aber ich bin auch bei 
den Zerschlagenen und Bedrückten, um den Geist der Bedrückten wieder 
aufleben zu lassen und das Herz der Zerschlagenen wieder neu zu beleben. 
… Aber ich will (mein Volk) heilen und führen und wiederum trösten, seinen 
Trauernden schaffe ich Lob auf den Lippen”1.  Gott bleibt seinem Namen 
‘Ich-bin-da’ treu und schickt seinen ‘Knecht’ Jesus, um den Verirrten zu 
helfen; er ”gab sein Leben als Sühneopfer hin” “er trug die Sünden von 
vielen”2, um sie zu retten. 
 
*Matthäus pocht wiederholt und eindeutig auf die göttliche Herkunft Jesu 
(cf Maria erwartete ein Kind “durch das Wirken des Heiligen Geistes”) und 
auf die durch Ihn auf Erden erschienene Weisheit des Herrn. Matthäus 
mußte seiner Gemeinde, die ja vorwiegend aus Christen jüdischer Herkunft 
bestand, immer wieder bekräftigen, dass, Jesus wirklich der Sohn Gottes 
ist. Gleich am Anfang stellt er klar, dass Jesus der in den Schriften 
versprochene Messias ist, der sein Volk ‘rettet’ und verhindert, dass es vom 
Schauplatz der Geschichte verschwindet. Allerdings betont er auch, dass 
das wahre ‘Volk Gottes‘ von jetzt an nicht nur die Juden sondern auch die 
Heidenvölker umfasst. 
 
Besonders schwierig zu vermitteln war natürlich die Passion des Herrn und 
seine Auferstehung.   Schon Paulus hatte es nicht leicht, die Botschaft vom 
Kreuzestod und der Auferstehung zu vermitteln: für die Juden ein Skandal 
und eine Gotteslästerung, für die Heiden einfach Unsinn, eine Verrücktheit. 
Die Glaubenden aber erfahren in dem gekreuzigten “Christus Gottes 
Kraft”und erkennen in Ihm “Gottes Weisheit”3 und so läßt Matthäus den 
römischen Hauptmann, der Jesu Tod miterlebt hat, sagen “Wahrhaftig, 
dieser war Gottes Sohn! ”4  Keine Gewalt, kein Machapparat besiegt das 
‘wahre Leben’, das Jesus im Opfer seiner selbst zur Auferstehung macht. 
 
Liebe Mitchristen, 
 
Der Glaube an Jesus Christus bleibt auch heute für uns alle eine stetige 
Herausforderung, nicht nur vom Inhalt der Botschaft des Herrn her, die der 

Evangelist als ‘göttlich’ bezeichnet, sondern vor allem, weil sie vom 
Menschen Jesus voll und ganz gelebt wurde. Weshalb Er eben auch heute 
“bei uns” ist5, jedes Mal, wenn wir “einem seiner geringsten Brüder” Gutes 
getan haben6; das ist nämlich die Dynamik, in die wir hineintreten sollen. 
 
Demnach, wagen wir das Abenteuer: hören, lesen, meditieren wir das 
Evangelium laut Matthäus; geniessen wir die Geheimnisse des Glaubens 
und versuchen wir, die sich daraus ergebenden ethischen Erkenntnisse zu 
leben. Es wird sich lohnen! 
 

 *  *  * 
Referenzen: 
(1)Jes 57,15&18;  (2)Jes 53,10/12;  (3)1Kor 1,18-24;  (4) Mt27,54;  (5) 
Mt28,20;  (6) cf Mt25,31-46. 
 
 
       Diakon Jos Halsdorf 
 
 
 

Gottesdéngschtuerdnung 
fir d‘Wochen vum 16. Dezember 2019 bis den 12. Januar 2020 

 

Méindeg, 16.12.19       

09:00 Téinten: Mass als 3. Wochemass fir Jean Milmeister. 

 

Dënschdeg, 17.12.19                Yolanda vu Veianen, + 1283 
         Priorin vum Klouschter Märjendall 
     Niewepatréinesch vun der Par Äischdall-Helpert 

09:00 Bruch: Laudes a Mass zur Éier vun der Yolanda, fir Marechen Sei- 

 ler-Liefgen. 

D’Yolanda (griech: violett Blumm) gouf ëm 
d’Joer 1231 op der Veianer Buerg gebuer als 
Duechter vum Grof Heinrich vu Veianen an der 
Maartgräfin Margareta vu Namur. Doduerch 
huet si dem europäeschen Héichadel ugehéiert 
a sollt deementspriechend virdeelhaft bestued 
ginn. Schon als Nengjähreg soll si aaewer no 
enger Visite bei hierer Tatta, der Äbtissin vu 
Salines, de Wonsch geäussert hunn, an 
d’Klouschter ze goën. 
 
Mat 14 joer gouf si als zufünfteg Fra vum Walram 
vu Monschau bestëmmt. Dëst Bestiednis sollt 
d’Relatioun mam Grof vu Lëtzebuerg festegen, 

mä d’Yolanda huet eng Visite vum Dominikanerinneklouschter Märjendall genotzt, 
fir do am Klouscher ze bleiwen. Si huet hier Hoer ofgeschnidden an ass an den 
Noviziat agetratt. Hier Mamm huet sech wéineg méi spéit a Begleedung vun e puer 
bewaffneten Edelleit virum Klouschter opgestallt an huet mat der Zerstéierung 
gedroht, wann d’Yolanda nët géif matkommen. D’Yolanda ass nees op Veianen 
zréckkomm, a gouf an der Buerg agespaart. Eréischt no Vermëttlung vum Walther 
vu Meisenburgs, dem Prior vum Dominikanerklouscher zu Tréier, souwéi vum 
hellegen Albert dem Groussen, konnt si 1248 erëm zréck an de Märjendall goën. 
1258 gouf si Priorin vum Klouschter. Duerch etlech Schenkungen (Lännereien, …) 
vun de Grofe vu Veianen a Lëtzebuerg guet de Märjendall ee groussen Opschwonk 
erlieft. D’Yolanda huet eng Bibliothéik ariichte gelooss a sou fir eng wirtschaftlech 
a kulturell Bléi am Klouschter gesuergt. Nom Doud vun hierem Papp op dem sechste 
Kräizzuch 1252 ass och hier Mamm am Märjendaller Klouschter agetratt. Ënnert der 
Yolanda gouf d’Dominikanerinneklouschter am Märjendall zu engem bedeitende 
reliéisen Zentrum an eiser Géigend. Ënnert hierer Leedung gouf och déi gotesch 
Klouschterkierch gebaut, vun där haut näischt méi ze gesinn ass. Gestuerwen ass si 
de 17. Dezember 1283, a si gouf hannert dem Haaptaltoer vun der Klouschterkierch 
begruewen. 
 

Dem Yolanda säi Beichtvater, den Dominikaner Hermann vu Veldenz, huet ëm 1293 
eng laang, gereimte Liewensbescheschreiwung am muselfränkeschen Diaklekt 
verfaasst, wahrscheinlech daat eelsten Dokument an eiser lëtzebuerger 
Landessprooch vun deemols.  D’Klouschter Märjendall gouf 1783 opgehuewen an 
néiergerappt.  Hier Wäertsaachen koumen a verschidde Kierche. Sou koum de 
prächtegen Héichaltoer an d’Uergel op Jonglënster. Déi zwee grouss Säitenaltär 
(mat der Statue vum séilege Péiter vu Mailand) koumen op Steesel. Vun deenen 

zwee méi klenge Säitenaltär koum een an de Stadgronn (op deem gët haut déi 
Schwaarz Noutmuttergottes veréiert), deen annere mat der Pietà koum an 
d’Téintener Kierch (de Märjendall huet jo ëmmer zur Par Téinten gehéiert). Ee 
wäertvolle Barockkielech, ee roude Chouermantel mat passendem Massgewand 
sinn och haut nach an der Téintener Kierch ze bewonneren. Och verschidde Statuen 
aus der märjendaller Zäit sinn an der Bëschdrefer an an der Téintener Kierch ze 
fannen. 
 

1882 gouf de Kapp vum Yolanda fonnt an ass iwwer Statiounen zu Epenay an 
Lëtzebuerg 1932 erëm an de Märjendall zréckkomm, wou sech an der Tëschenzäit 
déi Wäiss Pateren néiergelooss haaten. Wéi déi 1974 de Märjendall nees verlooss 
hunn, koum d’Reliquie op Veianen, wou si haut an engem Reliquiar an der 
Trinitarierkierch veréiert gët. Déi nei Klouschterkierch am Märjendall, déi vun de 
Wäisse Pateren gebaut gouf (an déi als Gebai haut nach do steet), an déi der 
Rousekranzkinnigin geweit war, gouf Enn der siwwenzeger Joren entweit a gëtt 
hautzudags als Festsall benotzt. Et war déi éischt Kierch um Territoire vun eiser 
jetzeger Par, déi entweit gouf. 
 

Wéi de 7. Mee 2017 déi nei Par „Äischdall-Helpert St-Willibrord“ gegrënnt gouf, gouf 
d’Yolanda vu Veianen als 
Niewepatréinesch vun däer neier Par 
ernannt. Doduerch éiere mer eng Fra, déi 
an eiser Par, am Klouschter Märjendall 
gelieft huet, ee Klouschter, waat 
jorhonnertlaang eis Géigend geprägt huet, 
an elo vun der Bildfläch verschwonnen ass. 
Mir éieren eng Fra, däer mer kulturell a 
spirituell sou munches ze verdanken hunn. 
Séileg Yolanda, bied fir äis a fir eis Par! 
  

Mëttwoch, 18.12.19    7. Dag viru Chrëschtdag 

Kee Gottesdéngscht an eiser Par! 

 

Donneschdeg, 19.12.19   6. Dag viru Chrëschtdag 

18:00 Habscht: Rousekranzgebied fir de Fridden an der Welt. 

18:30 Habscht: Mass als Roratemass (bei Käerzeschäin) op Meenung  

 (P42). 
 

Freideg, 20.12.19    5. Dag viru Chrëschtdag 

09:00 Téinten: Mass op Meenung (P46). 

 Uschléissend: Eucharistesch Ubiedung (bis 10 Auer). 

 

Samschdeg, 21.12.19    4. Dag viru Chrëschtdag 

14:00 Biissen: Beichtgeleeënheet viru Chrëschtdag. 

15:00 Bruch: Beichtgeleeënheet viru Chrëschtdag. 

16:00 Habscht: Beichtgeleeënheet viru Chrëschtdag. 

 

 
 

 

4. Sonndeg am Advent A 
 

Samschdeg, 21.12.19 

17:30 Biissen: Meditativ Astëmmung an de 4. Adventssonndeg. 

18:00 Biissen: Virowendmass als 1. Joermass fir Albertine Straus-Geisen  

 / fir Lucinda Castro / fir Charel an Anni Howald-Lorang a fir Irène  

 Howald / fir Jean Klos a Famill / fir Erwin a Margot Ries-Schmoet- 

 ten. 

Sonndeg, 22.12.19    3. Dag viru Chrëschtdag 

09:00 Habscht: Gemeinschaftsmass fir Anna Scholer-Schiltz, fir Jean an  

 Erny Scholer a Famill / Stëftung fir Hélène Bosseler. 

10:30 Bruch: Houmass op Meenung fir d’Par / 6. Wochemass fir Aline  

 Kolbach-Ginter / fir d’Verstuerwen vun de Familljen Nic. Bausch- 

 Kolbach, Duhr-Kolbach a Kohl. 

16:30 Simmer: Concert mam Ensemble „Europae Concentus » a mam  

 Ensemble « Estro Armonico » (Org.: Kulturkommissioun vun der  

 Gemeng Habscht. 

17:00 Téinten: Eucharistesch Ubiedung (bis 18 Auer). 

Kollekt fir d’Aufgaben vum Poopst am Déngscht vun der Weltkierch 

(Peterspfennig). 
 

 

Méindeg, 23.12.19    2. Dag viru Chrëschtdag 

09:00 Téinten: Mass als 4. Wochemass fir Jean Milmeister. 

 Uschléissend: Beichtgeleeënheet viru Chrëschtdag. 

Chrëschtdag A 
Héichfest vun der Gebuert vun eiser Här Jesus Christus 

 

Dënschdeg, 24.12.19    Hellger Owend 

16:30 Äischen: Feierlech Kanner- a Familljechrëschtmetten mat Krëp- 

 pespill – op Meenung (P54). 

17:30 Téinten: Gesanglech Astëmmung an den Hellger Owend, mat der   

 Téintener Chorale. 

18:00 Téinten: Feierlech Familljechrëschtmetten fir d‘Verstuerwen vun  

 de Familljen Meiers-Schmitz an Hutmacher. 
  Uschléissend offréiert de Filialrot Helperknapp-Sëll de Glühwäin. 

19:30 Biissen: Gesanglech Astëmmung an d’Helleg Nuecht, mat der Biisser  

 Chorale. 

20:00 Biissen: Feierlech Chrëschtmetten fir Albertine Straus-Geisen. 
  Uschléissend offréiert de Filialrot Biissen de Glühwäin. 

22:30 Sëll: Musikalesch a gesanglech Astëmmung an d’Helleg Nuecht, mat der  

 Sëller Chorale an der Sëller Musek. 

23:00 Sëll: Feierlech Chrëschtmetten – gefeiert bei Käerzeschäin – op 

 Meenung (P55). 
 

Mëttwoch, 25.12.19    Chrëschtdag 
09:00 Habscht: Feierlech Chrëschtmass op Meenung (P56). 

10:00 Bruch: Gesanglech Astëmmung an de Chrëschtdag mat dem „Sänger- 

 bond Bruch“. 

10:30 Bruch: Feierlech Chrëschtmass als Houmass op Meenung fir d’  

 Par. 

18:00 Simmer: Feierlech Chrëschtmass fir d’Verstuerwen vun der  

 Famill Ries-Gregorius. 

Kollekt fir eis Kierchen. 

Donneschdeg, 26.12.19   Fest vum hellege Stephanus  

              Stiefesdag 
     Haaptpatréiner vun der Kierch vu Biissen 

09:00 Bëschdref: Feierlech Chrëschtmass fir Félix a Joséphine Kugener/  

 fir d’Verstuerwen vun der Famill Lux. 

10:30 Biissen: Feierlech Chrëschtmass zur Éier vum hellegen Stepha- 

nus, fir Colette Zimmer-Kellen / Stëftung fir Marie Schummer.

 Kollekt fir eis Kierchen. 
 

 

Freideg, 27.12.19  Fest vum hellege Johannes, Evangelist 

09:00 Bruch: Laudes a Festmass op Meenung (P57). 

 Uschéissend: Eucharistesch Ubiedung (bis 10 Auer). 
 

 

Fest vun der Helleger Famill vu Nazaret A 
 

Samschdeg, 28.12.19 

18:00 Biissen: Virowendmass fir all Verstuerwen aus der Par „Äischdall- 

 Helpert St-Willibrord“ aus dem Joer 2019 / fir d’Verstuerwen vun  

 de Familljen Geisen-Decker an Heck-Poulles. 
 

Sonndeg, 29.12.19 

09:00 Béiwen: Gemeinschaftsmass fir Leo a Mike Pick a Famill / Stëftung  

 fir Thérèse Welter a Famill, fir d’Verstuerwen vun der Famill Col- 

 bach-Loos. 

10:30 Sëll: Houmass op Meenung fir d’Par. 

17:00 Téinten: Eucharistesch Ubiedung (bis 18 Auer). 

18:00 Äischen: Owesmass als 1. Joermass fir Marcel Schockweiler / Stëf- 

 tung fir Jean-Marie Wolff, Marie Küntzinger an Thérèse Lambert /  

 Stëftung fir Léonie Wolff a Lucie Wolff. 

Kollekt fir eis Kierchen. 

Méindeg, 30.12.19  

Kee Gottesdéngscht an eiser Par! 

 

Dënschdeg, 31.12.19         (Hl. Poopst Silvester I., + 335) 

Kee Gottesdéngscht an eiser Par! 

 

Anno Domini 2020 

 

 
 

Mëttwoch, 01.01.20        Héichfest vun der Gottesmamm Maria 
           Neijoschdag – Oktavdag vu Chrëschtdag 
          Weltfriddensdag 

Kee Gottesdéngscht an eiser Par! 

 

Donneschdeg, 02.01.20  Hl. Basilius de Groussen, + 379 an 

          Hl. Gregor vun Nazianz, + 389 

17:30 Habscht: Rousekranzgebied fir geeschtlech a kierchlech Beruffer  

 an eiser Äerzdiözes. 

 

Freideg, 03.01.20             Hellegste Numm vum Jesus 

                 Hl. Irmina, Äbtissin vun Oeren, + 710 
                         Éischte Freideg am Mount (Häerz-Jesu-Freideg) 

Kee Gottesdéngscht an eiser Par! 

Epiphanie A 
Héichfest vun der Erscheinung vun eiser Här Jesus Christus 

Bietdag an eiser Par „Äischdall-Helpert St-Willibrord“ 
 

Samschdeg, 04.01.20 

18:00 Biissen: Virowendmass als Stëftung fir d’Verstuerwen vun de  

 Familljen Betz, Mergen-Mersch, Rasqui, Regenwetter-Frisch,  

 Reinert, Reuland, Schmitt, Stoffel, Victor-Arend a Wohltäter. 

 

Sonndeg, 05.01.20 

09:00 Bëschdref: Gemeinschaftsmass als 1. Joermass fir Annik Wiltgen- 

 Cler a fir Finni Cler-Tonnar / fir Frédéric Bâlon a Famill / fir d’Ver- 

 stuerwen vun der Famill Lux / Stëftung fir Jean Gonderinger a  

 Marie Niedercorn a Famill. 

10:30 Simmer: Gemeinschaftsmass als 3. Joermass fir Thérèse Melkert- 

 Urlings / Stëftung fir d’Verstuerwen vun de Familljen Weicker,  

 Ries, Risch, Krafft a Wohltäter. 

12:00 Bruch: Sext an Aussetzung vum Allerhellegsten Sakrament, 

 uschléissend: stëll eucharistesch Ubiedung (bis 15 Auer). 

15:00 Bruch: Vesper vun Epiphanie. 

15:30 Bruch: Bietstonn fir de CGP, de Pastoralrot, fir d’Kierche- an  

 d’Filialréit. 

16:30 Bruch: Bietstonn fir d’Kanner an d’Jugendlech aus der Katechees  

 a fir d’Katecheesequipe. 

17:30 Bruch: Kuerz Bietstonn fir d’Éischtkommiounskanner. 

18:00 Bruch: Feierlech Owesmass zum Ofschluss vum Bietdag, als Hou- 

 mass op Meenung fir d’Par.  
  Uschléissend: Feierlechen TE DEUM a sakramentale Seegen. 

Kollekt fir Missio: Prêtres pour le tiers monde. 

Firwaat ee gemeinsame Bietdag? 
 

Um éischte Sonndeg am Joer, de 5. Januar 2020, feiere mir als 
Pargemeinschaft eng drëtte Kéier zesummen de Bietdag: deen Dag, wou 
mer Rendez-Vous hu mat kengem aaneren wéi Jesus Christus selwer, deen 
an der eucharistescher Gestalt an eiser Mëtt ass. Op Hiën alleng wëlle mer 
äis konzentréieren, Hië wëlle mer ubieden, Hië wëlle mer froën, äis 
d’Richtung ze weisen, déi mir als nei Par goë wëllen. Jo, mat Him wëlle mer 
ganz einfach daat neit Joer ufänken. 
 

Op dësem Bietdag gët äis bewosst: och wa mer am Moment ganz 
vill finanziell a strukturell Probleemer ze léisen hunn, och wann ee groussen 
Deel an d’Katechees erafléisst…, eis Kierch huet nëmmen eng Zukunft, 
wann se op Jesus Christus gebaut ass. An duerfir wëlle mer um Bietdag zu 
méiglechst ganz vill äis vis-à-vis vu Jesus Christus stellen, och wann eis Hänn 
munchmol eidel sinn. Mir däerfe bei Hië kommen, esou, wéi mer sinn.  Mir 
däerfen Him äis selwer an eis Zukunft uvertrauen. An daat selwecht wëlle 
mer fir eis Pargemeinschaft maachen. Si läit a Sénger Hand. A wann äis d’Par 
wichteg ass, da soll de Bietdag een Dag vu Neiorientéierung sinn, wou mir 
Hiën am Gebied ëm Hëllef froën, a wou Hiën äis guidéiert a stäerkt.  

 

 
Bild: Bistum Essen / Nicole Cronauge 

Méindeg, 06.01.20    (Helleg Dräikinneken Melchior, Kasper a Balthasar) 

09:00 Téinten: Mass als 5. Wochemass fir Jean Milmeister. 

18:30 Bruch: Dafvirbereedung am „Salon bleu“. 

 

Dënschdeg, 07.01.20   (Hl. Raimund vu Penafort, + 1275) 

09:00 Bruch: Laudes a Mass als Stëftung fir Jean Wolff a Marie König. 

 

Mëttwoch, 08.01.20   (Hl. Severin, + 482) 

Kee Gottesdéngscht an eiser Par! 

 

Donneschdeg, 09.01.20  (Séileg Alix Leclerc, + 1622) 

17:00 Bruch: Kannermass – mat de Kommiounskanner – op Meenung (P1). 

20:00 Biissen: Concert mat «The Gospel People» (Org. «Les soirées musi- 

 cales»). 

 

Freideg, 10.01.20 

09:00 Bruch: Laudes a Mass fir d’Verstuerwen vun de Familljen Wester- 

 Losselong a Mans-Hoeger. 

 Uschéissend: Eucharistesch Ubiedung (bis 10 Auer). 

 

Samschdeg, 11.01.20 

09:30 Äischen: Katechees (Cate 1) an der „Salle Besch“. 

11:30 Habscht: Daffeier fir Marie Donven. 

16:00 Biissen: Katechees (Cate 1) an der Spillschoul. 

Fest vun der Daf vun eiser Här Jesus A 

1. Sonndeg am Joreskrees  
Leschten Dag vun der Chrëschtzäit 

 

Samschdeg, 11.01.20 

18:00 Biissen: Virowendmass als 2. Joermass fir Reni Back-Dasbourg /  

 fir d’Verstuerwen vun de Familljen Heck-Poulles a Geisen-Decker. 

19:30 Téinten: Virowendmass als 6. Wochemass fir Jean Milmeister. 
 

Sonndeg, 12.01.20 

09:00 Habscht: Gemeinschaftsmass als 1. Joermass fir Marcelline Neu- 

 Reiland / fir Hary a Susanne Espen-Bonifas / fir Albina Espen- 

 Krämer / Stëftung fir d’Verstuerwen vun de Familljen Graul,  

 Heuschling, Plein-Theisen a Wohltäter. 

10:30 Sëll: Houmass op Meenung fir d’Par. 

17:00 Téinten: Eucharistesch Ubiedung (bis 18 Auer). 

Kollekt fir eis Kierchen. 
 

 

 
 

by Domingos Martins / intranet.cathol.lu 

Visite vun eise Krëppercher 
 
 An eise Kierchen hu mer schéin an och historesch Krëppercher. Leit a 
Veräiner gi sech all Joers vill Méi, dës Krëppercher opzeriichten an ze 
dekoréieren. Gidd eis Krëppercher roueg kucken. Huelt och Är Kanner an 
Enkelkanner mat. Mir liewen an enger Zäit, wou si nët méi sou vill iwwer 
d’Gebuert vu Christus héieren. D’Visite vun de Krëppercher, verbonne mat 
engem klenge Gebied beim Jesuskand, brengt grad och eise méi klenge 
Frënn dëse Jesus méi no, sou dass si Hiën an hiert Häerz aschléisse kann. 
 
 Hei sinn d’Öffnungszäiten vun deene Kierchen, déi op sinn. Grousse 
Merci och deene ville Bénévolen, déi hëllefen a suergen, dass d’Kierchen op 
sinn. 
 
 

Äischen:  all Dag vun 9 bis 18 Auer. 
Béiwen/Atert:  all Dag vun 8 bis 18:30 Auer. 
Bëschdref:  vir an no de Gottesdéngschter. 
Biissen:  all Dag vun 8 bis 19 Auer. 
Bruch:    all Dag vun 8 bis 18:30 Auer. 
Habscht:  vir an no de Gottesdéngschter. 
Sëll:    all Dag vun 8 bis 18:30 Auer. 
Simmer:  all Dag vun 8 bis 18 Auer 
Téinten:  all Dag vun 8 bis 18:30 Auer. 

Krëppchen 2018 an der Parkierch zu Bruch 

 
Aus eiser Par Äischdall-Helpert St-Willibrord: 
 

 Stëftungen: Bei äis besteet d’Méiglechkeet vun de sougenannte 
„Stëftungsmassen“. Fir 600 € verplicht sech d‘Par, während 20 
Joer (bei 300 € während 10 Joer) an däer betreffender Kierch all 
Joers während engem bestëmmte Mount eng Mass fir Är Uleies 
oder Verstuerwen ze feieren. Zéck nët weider Informatiounen 
beim Paschtouer oder am Parsekretariat ze froen. 

 Haus-Aseenung: Et besteet dee flotte Brauch, Wunnengen oder 
Haiser aseenen ze loossen. Mellt Iech duerfir beim Paschtouer, 
beim Diakon oder am Parsekretariat. 

 Krankekommioun: Gäre komme mir bei déi Krank heem fir een 
Hausbesuch, oder och fir d’Krankekommioun, d’Krankesalbung 
oder d’Krankebeicht. Zéckt nët, beim Paschtouer, beim Diakon 
oder am Parsekretariat no engem Rendez-Vous ze froën. 

 Massintentiounen kënne bestallt ginn am Parsekretariat zu Biissen 
oder duerch Iwwerweisung op eise Massekont (LU31 1111 2577 0270 
0000).  

 
Aus eisen Dierfer: 
 

 Biissen: Virun an no de Sonndesmassen am Advent gëtt an der 
Biisser Kierch vun eisem Filialrot Päckelcher verkaaf, zu Gonschten 
vun der Kanner- a Jugendpastoral (Katechees an aaner 
Aktivitéiten) an eiser Par. Dës Päckelcher ginn un de 
Chrëschtbeemche gehaangen, a wäerten während der 
Chrëschtzäit eis Kierch verschéineren an eis Solidaritéit mat deene 
jonken Chrëschten zum Ausdrock bréngen. 

 Téinten: Ee grousse Merci der Famill Milmeister, déi beim 
Begriefnis vun eisem laangjährege Kiercherotspresident Jean 
Milmeister der Téintener Kierch generéis Donën erméiglecht huet. 

Ee grousse Merci… 
 

- eise Koschteren a Blummefraën a –männer, déi eis Kierche mat 
vill Goût an der Rei halen an decoréieren; 

- deene Fräiwëllegen, déi eis Kierchen Dag fir Dag op- an 
zouspären; 

- de Massendénger, déi mat Freed a Würd hieren Déngscht 
erfëllen; 

- dem CGP (Conseil de la gestion paroissiale), dee sech vill Gedanke 
mecht a Projeeën ëmsetzt, fir dass eis Par och an deenen nächste 
Joren iwwerliewe kann; 

- de Gemengekiercheréit, déi vill Ideeën an Aarbechten an eise 
Kierchen a Kapellen leeschten; 

- dem Pastoralrot, de Filialréit, den Aarbechtsgruppen an all 
deenen, déi mat vill Äifer d’pastoral Aufgaben an eiser Par a 
sengen eenzelnen Uertschaften matdroën a gestalten an oft um 
Dill sinn; 

- deene verschiddene Choralen, den Dirigenten an den Organisten 
fir déi schéi Massen an déi vill Prouwen, déi domadder verbonne 
sinn; 

- den Dammen an Hären, déi d’Kierchewäsch mat vill Léift schéi 
propper an der Reih halen; 

- de Lektoren, déi net fäerten, virun der Gemeinschaft ze liesen; 
- eise Museken, déi drop halen, vill reliéis Feiere würdeg 

matzegestalten; 
- de Pompjeeën an allen anere Veräiner, déi äis oft hëllefen; 
- der Éischtkommiounvirbereedungséquipe, déi eis Kanner op 

d’Kommioun virbereeden an deene ville Bénévolen, déi mat äis 
zesummen eis Parkatechees assuréieren; 

- deene villen Donateuren, déi äis finanziell hëllefen, eis Kierchen a 
Kapellen stänneg ze verschéineren an domat an der Reih ze 
halen; 

- den „Oeuvres paroissiales“ vun Äischen, déi sech ëm d’Renterter 
Kapell bekëmmeren an se ënnerhalen; 

- deene ville léiwe Leit, déi eis Kierchen esou schéi maachen fir 
Chrëschtdag (Beemercher, Krëppercher, Blummen, e.t.c. …); 

- de Gemengenaarbechter, déi vill an a rondrëm eise Kieche 
schaffen; 

- de Gemengeverwaltungen vu Biissen, Habscht, Helperknapp a 
Sëll, de Buergermeeschtere mat hiere Scheffen- a Gemengeréit, 
déi aussergewéinlech vill finanziell a materiell Mëttel opbréngen, 
ouni déi villes net méiglech wär; 

- schlussendlech ee grousse Merci Iech all, déi Dir eis 
Gottesdéngschter besicht an äis moralesch an am Gebied 
ënnerstëtzt. Zesummen si mer Kierch! 

 
 

Villmols Merci Iech all! 

18. November 2019 : Firmung zu Biissen 
 

Den 18. November sinn an der Kierch St. Stephanus zu Biissen 28 jonk Erwuessener 
aus eiser Par während enger feierlecher Mass vun eisem Äerzbëschof, dem Kardinol 
Jean-Claude Hollerich, gefirmt ginn. Empfaangen gouf de Kadinol vum Paschtouer 
Joël Santer, dem Dechen Félix Steichen, dem Kaploun Jacques Bruhns, dem Diakon 
Jos Halsdorf a vum Carlo Mulbach, President vum Pastoralrot. No engem flotten 
musikaleschem Empfang duerch déi Biisser Fanfare ënnert der Leedung vum 
Armand Meis ass dunn déi feierlech Firmungsmass gefeiert ginn, gesanglech gestalt 
vun der „Chorale Ste-Cécile“ vu Biissen ënnert der Leedung vum Serge Rosen, op 

der Uergel de Jean-Marie Bock. D’Firmungsmass, déi vun de jonken Erwuessenen 
matgestalt gouf, stoung ënnert dem Thema „Ein Leib und ein Geist, eine Taufe“ 
(vgl. Eph 4,4-5). 
 
 An hierer Begréissung hunn d’Firmlingen gesoot: „Mir sinn iwwerzeegt vun 
deem, wat mer an der Firmvirbereedung geléiert hunn, nämlech, dass mir 
Chrëschten net vun eis aus liewen, mee aus Gottes Geescht eraus. Den Hellege 
Geescht soll eis staark maachen, féieren a leeden, fir dass mir alleguerten eis 
Talenter ëmsetzen an der Gemeinschaft vun der Kierch, déi an der Gesellschaft vun 
haut, trotz ville Géigner, hier fest Plaz huet“. 
 

Als Pargemeinschaft wëlle mer déi 28 jonk Matchrëschten felicitéieren an 
hinnen eist Gebied zousëcheren. Den Hellege Geescht wäert de Rescht maachen. 

 
(Photo: Charles Reiser, MyWort) 

 

Agenda 2020 fir eis Par 
 
Dës Agenda ass bei wäitem nët perfekt a stellt och nët den Usproch, 

perfekt ze sinn. Vill Informatiounen an Donneeën kommen och nët 

ëmmer bei äis un. Duerfir, sech w.e.g. nët opreegen, mä wann nach 

Saache feehlen, dës w.e.g. am Parbüro eraginn, fir dass eis Agenda sou 

gudd wéi méiglech gët. 

05.01.  Bietdag vun eiser Par Äischdall-Helpert an eiser Parkierch zu Bruch. 

17.01.  Hl. Antonius den Einsiedler, Patréiner vun der Kierch vu Kaalmes. 

20.01.  Hl. Sebastian, Patréiner vun der Kierch vun Huelmes & Niewe-

patréiner vun der Kierch vu Simmer. 

02.02.  Radiosmass zu Biissen, gesongen vum „Biisser Kannergesank“. 

09.02. Hl. Appolonia, Niewepatréinesch vun der Kierch vu Gräisch. 

09.02. Vältesdag a Kënnbakestee zu Béiwen/Atert (Kleng Kiermes). 

14.02. Hl. Valentin vun Terni, Niewepatréiner vun der Kierch vu 

Béiwen/Atert 

23.02.  Hl. Celsus, Patréiner vun der Kapell vu Bur & Niewepatréiner vun der  

Parkierch vu Bruch. 

24.02. Fest vum hl. Apostel Matthias, Haaptpatréiner vun eiser Parkierch zu 

Bruch & Niewepatréiner vun der Kierch vun Äischen. 

26.02. Äschermëttwoch. 

01.03. Hl. Albinus, Niewepatréiner vun der Parkierch vu Bruch  

01.03. Kleng Kiermes zu Äischen (Mattheiskiermes). 

15.03. Radiosmass zu Bruch, gesongen vun eisen Éischtkommiounskanner. 

19.03. Héichfest vum hellge Jousef, Patréiner vun der Kapell vu 

Schweebech. 

05.04. Pällemsonndeg. 

09.04. Gréngendonneschdeg. 

10.04. Karfreideg. 

11.04. Karsamschdeg / Ouschternuecht. 

12.04. Ouschtersonndeg. 

13.04. Celsusfeier a Kiermes zu Bur. 

25.04. Éischtkommiounsfeier zu Habscht. 

26.04.  Éischtkommiounsfeier zu Biissen 

02.05. Ufank vun der Muttergottesoktav 2019. 

03.05. Kiermes zu Schweebech. 

05.05.  Pilgerdag vun eiser Par an d’Oktav a Kierchweihfest zu Sëll. 

09.05.  Héichfest vun der Consolatrix Afflictorum, eiser Landespatréinesch  

& Patréinesch vun der Kapell vun Ansebuerg. 

17.05.  Schlussoktavsonndeg. 

21.05.  Héichfest Christi-Himmelfaahrt & Parfest. 

29.05.  Hl. Maximin, Haaptpatréiner vun der Kierch zu Gräisch. 

31.05.  Päischtsonndeg 

01.06.  Päischtméindeg a Willibrordusfeier um Helperknapp. 

02.06.  Sprangprëssessioun zu Iechternach. 

07.06.  Dräifaltegkeetssonndeg & Kiermes zu Biissen. 

14.06.  Härläichendag  

20.06.  Kierchweihfest zu Habscht. 

23.06. Nationalfeierdag & Kierchweihfest zu Biissen. 

24.06. Héichfest vun der Gebuert vum hl. Johannes den Deefer, 

Haaptpatréiner vun der Kierch vu Bëschdref & Patréiner vun der 

Kapell um Helperknapp. 

28.06. Kiermes zu Bëschdref 

29.06. Héichfest vun den Apostelfürsten Péitrus a Paulus, Haaptpatréiner 

vun der Kierch vun Téinten 

30.06. Hl. Donatus, Patréiner vun der Kierch vu Rued/Äisch & Niewe-

patréiner vun der Kierch vun Habscht 

05.07. Kleng Kiermes zu Téinten. 

12.07. Kiermes zu Habscht.  

19.07. Kiermes zu Rued/Äisch. 

23.07. Kierchweihfest zu Äischen. 

26.07.  Hl. Anna, Patréinesch vun der Kapell vu Kapweiler, Kiermes zu  

Kapweiler & Kleng Kiermes zu Sëll (Anekiermes). 

01.08.  Petri Ketten, Haaptpatréiner vun der Kierch zu Äischen. 

02.08.  Kiermes zu Äischen. 

10.08. Hl. Laurentius, Niewepatréiner vun der Kierch vu Biissen. 

15.08. Héichfest Mariä-Himmelfaahrt, Titelfest vun der Basilika zu Sëll. 

16.08. Hl. Rochus, Niewepatréiner vun der Kierch vu Simmer. 

16.08. Kiermes zu Simmer. 

24.08. Kierchweihfest zu Simmer. 

30.08. Familljesonndeg zu Bruch (kleng Kiermes) 

03.09. Hl. Remaklus, Patréiner vun der Kapell vun Iener. 

08.09.  Fest vun der Gebuert vu Maria, Haaptpatréinesch vun der Kierch vu  

Béiwen/Atert. 

13.09.  Kiermes zu Béiwen/Atert. 

14.09. Fest Kräizerhéichung, Titelfest vun der Kapell um Biisser Wobierg. 

15.09. Mater Dolorosa, Patréinesch vun der Renterter Kapell (Äischen). 

19.09. Liichterprëssessioun a Pilgermass op Rentert. 

27.09. Kiermes zu Téinen. 

04.10. Kiermes zu Sëll. 

04.10. Rouchidag zu Biissen. 

01.11. Allerhellgen. 

02.11. Allerséilen. 

03.11. Hl. Hubertus, Duerfpatréiner vu Sëll. 

07.11. Fest vum hl. Willibrord, 2. Landespatréiner a Schutzpatréiner vun 

eiser Par Äischdall-Helpert (Patronatsfest vun der Par). 

08.11. Kiermes zu Huelmes. 

11.11. Hl. Martin, Haaptpatréiner vun der Kierch vu Simmer 

15.11.  Kiermes zu Bruch an zu Kaalmes. 

25.11. Hl. Katharina, Niewepatréinesch vun der Kierch zu Bëschdref. 

22.11. Christkinnekssonndeg & Cäciliendag. 

29.11.  Éischten Advent. 

04.12.  Hl. Barbara, Niewepatréinesch vun der Kierch vu Bëschdref. 

06.12.  Hl. Nikloos, Haaptpatréiner vun der Kierch vun Habscht & Niewe- 

patréiner vun der Kierch vu Bëschdref. 

08.12.  Héichfest vun der Immaculata. 

24.12.  Hellger Owend. 

25.12.  Chrëschtdag. 

26.12.  Fest vum hl. Stephanus, Haaptpatréiner vun der Kierch zu Biissen. 

27.12.  Hl. Johannes den Evangelist, Niewepatréiner vun der Kierch vu  

Bëschdref. 

31.12.  Sylvester. 

Dir gifft Iech freeën, wann Ärt 

Kand:  
- Kanner aus sengem Alter kenneléiert? 
- mat Kanner spillt, séngt a bastelt? 
- éischt spannend Geschichten aus der   
  Bibel mat alle Sënner erlieft? 
 
 Dir gifft Iech freeën: 
iwwert Gespréicher an Austausch mat   
anere jonken Elteren, souwuel iwwert 
reliéis wéi iwwert gesellschaftlech 
Themen a Froen? 

 

De   Mini – Treff 
 
bitt eng Gemeinschaft an der Kierch, 
déi Elteren mat hiere Kanner ophëlt. 
Hei gi chrëschtlech Werter wéi 
Solidaritéit, Vertrauen, géigesäiteg 
Ënnerstëtzung a Geschwësterlechkeet 
gelieft a gedeelt.  

Jiddereen ass häerzlech wëllkomm am 

 

Mini – Treff   vun der Par Äischdall – 

Helpert 

 

Samschdes, vun  

9.30 –11.00 Auer: 

(ausnahmsweis an der Kierch zu Tënten)

(ausnahmsweis an der Kierch zu Tënten)

 

zu Tënten 

am Veräinshaus 

   
(4, rue de Hollenfels) 

